
unha ollada &
prevencion da
violencia de
xénero desde a
Educacién Social:
unha experiencia
nas aulas

Noelia Rodriguez Alvarez

Trétase non sé de que non haxa guerra, esa que
seria certamente a Ultima da historia, senén que
se trata de establecer a vida en vista da paz”.

Maria Zambrano.

Pleno do Congreso dos

Deputados por unanimi-
dade, na sta sesién do dia 15
de novembro de 2016, apro-
bou unha proposicién non de
lei pola que se instaba ao go-
berno a promover a subscricién
dun Pacto de Estado en materia
de Violencia de Xénero, que se-
guise a impulsar politicas para a
erradicacién da violencia sobre
a muller como unha verdadei-
ra politica de estado. Nel ponse
de relevo que:

“A violencia de xénero é a ma-
nifestaciéon mais cruel e inhu-
mana da secular desigualdade
existente entre mulleres e ho-
mes que se produciu ao longo
de toda a historia, en todos os
paises e culturas con indepen-
dencia do nivel social, cultural
ou econdémico das persoas que
a exercen e a padecen.

Combater todo acto de vio-
lencia baseado na pertenza ao
sexo feminino que tefa ou poi-
da ter como resultado un dano
ou sufrimento fisico, sexual ou
psicoléxico ou  prexuizo eco-
némico para a muller, tanto na
vida publica como na vida priva-
da, debe ser unha cuestién de
Estado, xa que a violencia con-
tra a muller constittie unha viola-
cién dos dereitos humanos e as
liberdades fundamentais.

Méis al6 da resposta para aca-
bar coa impunidade e garantir
a seguridade e a reparacién do
dano &s vitimas, debemos im-
pulsar na sociedade os cambios
necesarios para previr a violen-
cia sobre as mulleres e rexeitala
de forma unanime. A concien-
ciacién social foi e é esencial
para erradicar o problema.”

Coa posta en marcha do Pacto
de Estado, Espafia d& cumpri-
mento & sinatura que no seu dia
fixo do Convenio de Istambul
sobre prevencién e loita contra

a violencia contra a muller e a
violencia doméstica.

Entre os obxectivos do Conve-
nio, no Artigo 1.a. citase:

“Protexer as mulleres contra to-
das as formas de violencia e
previr, perseguir e eliminar a
violencia contra a muller e a vio-
lencia doméstica.”

Xa no CAPITULO lIl, Artigo 13
sobre Sensibilizacién: ”1. As Par-
tes promoveran ou dirixiran, re-
gularmente e a todos os niveis,
campafias ou programas de
sensibilizacién, mesmo en coo-
peracién coas institucions nacio-
nais de dereitos humanos e as
entidades competentes en ma-
teria de igualdade, a socieda-
de civil e as organizaciéns non
gobernamentais, en particular
as organizaciéns de mulleres,
no seu caso, para incrementar a
concienciacién e a comprension
polo publico en xeral das dis-
tintas manifestaciéons de todas
as formas de violencia incluidas
no dmbito de aplicacién do pre-
sente Convenio e as suUas con-
secuencias nos menores, e da
necesidade de previlos.”

Nun momento no que as cifras
con respecto & violencia de xé-
nero van en aumento, no que as
denuncias medran pero as agre-
siéns tamén, no que en todo o
estado unha muller sofre unha
violacién cada oito horas, no
que os datos de violencia de
xénero en menores de idade
alcanzan cotas cada vez maio-
res..., Xusto neste momento é
cando mais forte debemos be-
rrar contra a violencia de xéne-
ro, e a mellor arma que temos
na educacion social é entrar nas
aulas, reeducar e, como moi
ben di Maria Zambrano, falar
desde a paz para establecela.

Coido que un dos grandes
erros que se cometeu na pre-
vencion —e case me atrevo a
aplicalo a outros tipos de pre-
vencién, como a que se refi-
re &s adicciéns— é que tal vez
nos esqueceu achegarnos mais
aos perfis cos que traballamos;

a rapazada quere que lle fale-
mos “no seu idioma” e no seu
modo de vida. Comprobado
estd que cando se chega a unha
aula chea de adolescentes e se
proxectan diapositivas de mu-
lleres golpeadas, estatisticas de
agresiéns, asasinatos, denun-
cias, entre outras, non se con-
segue que vexan a realidade e
a dimensién do problema. Por
que? Probabelmente porque
non lles resulta cotidn, familiar...
salvo naqueles casos nos que a
violencia xa forma parte da sua
dindmica familiar ou da contor-
na.

A EDUCACION SOCIAL
DO SECULO XXI SERA
FEMINISTA OU NON SERA.

Desde a educacién social e me-
diante diferentes dindmicas,
achegamos una anélise critica
da que soamente a propia mo-
cidade pode ser protagonista e
na que abordamos diversos as-
pectos ligados & musica, series,
programas de televisién, imaxes
e control..., especialmente fala-
mos de control.

Cando entras nun aula todas as
rapazas din que non van per-
mitir que o “mozo” as agrida,
e todos os rapaces din que xa-
mais tocarian a sua parella; ata
aqui todxs de acordo con elxs.
Mais, en cambio, cando empe-
zamos a traballar desde a base
e falamos de comportamentos
habituais, atopamos condutas
de control ligadas: & eleccién
da roupa, aos dias que a rapa-
za "debe"” sair acompafnando o
mozo e, por riba de todo, aos
usos do teléfono moébil —ese
pequeno instrumento de con-
trol que serve para ver a que te
conectaches, se liches ou non
unha mensaxe e, ainda, para en-
viar fotos en tempo real para sa-
ber se é verdade que estés na
casa— e das diversas redes so-
ciais —no que respecta as fotos
que nelas aparecen, as persoas
coas que se interactla, e un lon-
go etcétera—.

Mais todas estas condutas de
control non adoitan considerar-
se como formas de violencia, se-
noén simplemente como “amor”.
O que nos leva a realizar unha
segunda parada nesta preven-
cién: pasamos do “control” aos
“mitos do amor romantico”.
Eses que nos din que “se me
quere, renunciara...”, “o amor
pode con todo”, “enfadase por
que se preocupa por min”, “o
amor é sacrificio”... e poderia-
mos seguir cunha interminable
listaxe de frases que escoita-
mos de maneira continuada no
desenvolvemento de obradoi-
ros. Desmontar estes mitos so-
cialmente construidos desde a
infancia non se fai nunha sesion
nin en dulas, debe ser transver-
sal a todo o proceso formativo.

Cando contintas no traballo dia-
rio, e especialmente cando tra-
ballas con certas idades nas que
xa houbo algin tipo de contac-
to sexual, volvemos entrar nou-
tro terreo pantanoso. E un feito
estatisticamente comprobado o
aumento das agresidns sexuais,
das agresiéns grupais, do sexo
con compofientes violentos... O
problema non radica soamente
no feito en si, senén que a raiz
de todo o problema vén can-
do este tipo de comportamen-
tos non se ven como algo malo,
e probabelmente por este mo-
tivo as buscas nas redes sociais
de videos con contido porno-
grafico aumentan o nimero de
visitas canto méis violentos son.
Estamos educando varias xera-
ciéns na violencia sexual contra
as mulleres e nin sequera son
conscientes de que iso é violen-
cia. Cando tantas persoas viron
o tan nomeado video da “Ma-
nada”, entre elas menores de
idade, e non ven violencia, ver-
dadeiramente temos un proble-
ma.

Neste terreo ademais da sexua-
lidade imponse un serio des-
cofiecemento do corpo, “o
borrado do corpo” como algo
escuro e prohibido. Debemos

ter presente que existe a sexua-

lidade desde o ventre materno
e que non a podemos entender
desde o punto de vista adulto.
A sexualidade vai mais ald da
xenitalidade ou dunha relacién
sexual. Cando nunha aula en-
tramos e pedimos ao alumna-
do que debuxe os seus xenitais,
primeiro aparece o descon-
certo, despois as risas, logo os
rapaces debuxan penes este-
reotipados (e moi grandes, que
iso é o que lles ensinaron), mais
non debuxan o seu pene. As ra-
pazas pasan moita vergofa e
tefien reparos en debuxar algo
que non cofiecen, do que non
falan e que non observaron nun-
ca. Isto é o borrado do corpo.

Asociouse a xenitalidade femini-
na & sucidade.

A educacién sexual actual é
masculina, segue a estar enfo-
cada ao pracer masculino, e na
prevenciéon da violencia de xé-
nero isto tamén xoga un papel
moi importante

E como paso final despois de
que reflexionen sobre todo isto,
debemos traballar o autocofe-
cemento, a xestion emocional e
os valores. Soamente traballan-
do desde a base que conforma
a persoa, facéndolle ver e sentir
algo préximo, poderemos cons-
truir unha sociedade que cami-
fie cara & igualdade, e libre de
violencia de xénero.

A educacién social feminista
ten moito que dicir a este res-
pecto, pero o problema é a falta
de incorporacién do noso perfil
nos centros educativos. Un tra-
ballo continuado e sostido no
tempo axudaria, e moito, a loi-
tar contra a lacra da violencia de
xénero igual que contra outras
problematicas. As mostras son
0s centros nos que se repite ex-
periencia ano tras ano e os re-
sultados amosados.

O mais grande e a mellor ensi-
nanza que podemos transmitir &
rapazada é cofiecerse a si mes-
mxs e ter liberdade de pensa-
mento.m



